İSTİLİK YÜKÜNÜN HESABLANMASI.
1. İşin məqsədi.
İstilik təchizatı və kombi sistemlərində, tələb olunan mühitin və istilik ötürücünün ölçülərinə uyğun istilik yükünün hesablanması.
2. Ümumi məlumat.
Kombi sistemində istilik daşıyıcının (suyun) daşıdığı istilik ətraf mühitə istilik paylayıcılar vasitəsi ilə ötürülür. Bu istilik paylayıcıları quruluşuna görə bir neçə tipdə olur: radiatorlu isitmə sistemi, döşəmə tipli və fankoyl tipli isitmə sistemləri.
Adı çəkilən bu sistemlər isidiləcək obyektin ölçülərinə, təyinatına və tələb olunan temperatur şəraitinə uyğun olaraq seçilir. Buna görədə  istilik paylayıcıların düzgün seçilməsi həm iqtisadi baxımdan həm də tələb olunan temperatur şəraitinin yaradılması baxımından böyük əhəmiyyət kəsb edir.
Günümüzdə bir çox radiator istehsal edən şirkətlər olsada, istehsal edilən radiatorlar əsasan iki tipdə olur: panel radiatorlar və dilim radiatorlar (şəkil 1,2) . 

Şəkil 1.
A) Panel radiator  B) Panel radiatorun en kəsiyi.
1-İsti su giriş xətti, 2-soyuq su çıxış xətti, 3- radiatorun panelləri

Şəkil 2.
A) Dilim radiator    B) Dilim  radiatorun daxili görünüşü.

Qeyd olunan  bu radiatorlar biri birindən istilik mübadilə səthinin sahəsinə, istilik ötürmə qabiliyyətinə, funksionallığına və satış qiymətinə görə fərqlənir. Beləki panel radiatorlar adından da göründüyü kimi bir birinə paralel iki paneldən (şəkil 1. (3)) və aralarında istilik mübadilə səthini artırmaq üçün qoyulmuş qıvrımlı lövhədən təşkil olunmuşdur. Şəbəkədən gələn isti su panellərin daxili ilə hərəkət edərək (şəkil 1. (1)) öz istiliyini, istilik mübadilə səthinə ötürərək soyuyur və çıxış xətti ilə (şəkil 1. (2)) radiatordan ayrılır. Bu radiatorlar istehsalçı tərəfindən standart ölçülərdə istehsal olunur, sonradan konstruksiyasına heç bir əlavə etmək mümkün deyil, ancaq istismarı asandır. 
Dilimli radiatorlar isə panel radiatorlardan fərqli olaraq  bir birinə ardıcıl bağlanmış bir neçə dilimdən  təşkil olunur. Bu radiatorlar bəzən istehsalçı şirkət tərəfindən standart ölçülərdə istehsal olunur. Bəzən isə hazır istehsal olunmuş dilimlər fərdi olaraq tələbə uyğun quraşdırılır. Bu radiatorlarda da suyun hərəkəti panel radiatorlardakı ilə eyni qaydada baş verir.
Fankoyl sistemi günümüzdə əsasən böyük həcmli binalarda və müəssisələrdə həm isitmə, həmdə soyutma məqsədli istifadə olunur. Bu qurğu radiatorlu sistemə müəyyən qədər oxşasada ondan daha mürəkkəbdir və iş prinsipi fərqlidir. Bu qurğunun ön tərəfində istilik mübadilə səthi və onun  arxasında baraban (4) yerləşir. Elektrik enerji ilə işləyən (5) bu baraban otaqdakı havanı istilik mübadilə səthi üzərinə üfürərək istilik mübadilə prosesini tezləşdirir.
Fankoyl sistemi soyuq hava şəraitində isitmək, isti hava şəraitində isə soyutmaq üçün istifadə olunur. Burada istilik mübadilə səthində isti suyun giriş və çıxışı (1), eyni zamanda soyutma üçün soyuq suyun giriş və çıxışı (2) mövcuddur. Qurğunun işləməsi zamanı  istilik mübadilə səthləri üzərində yaranan kondensatı qurğudan kənarlaşdırmaq üçün kondensat xətti (3) mövcuddur.

Şəkil 3.
Fankoyl qurğusu
1-İsti su giriş-çıxışı, 2- soyuq su giriş-çıxışı, 3-kondensat çıxışı, 4-baraban,
5- elektrik çıxışı.
	
	Döşəmə tipli qızdırıcılar əsasən yeni tikilməkdə olan binalarda, beton döşəmə daxilində  yerləşdirilir. Bu sistem quraşdırılmadan öncə yerə polipropilendən hazırlanmış izoliyasiya (a)  materialı döşənir. Bunun səbəbi istilik itkilərini minimuma edirməkdir. Sonra  izoliyasiya materialının arasındakı kəsiklərin içərisinə PE-X tipli polietilen borulardan yerləşdirilir (b).


Şəkil 4
Döşəmə tipli qızdırıcı.
A) Polipropilen örtük B) Qızdırıcı borular

4.İşin aparılması
	Yerinə yetiriləcək iş kombi qurğusunda istifadə olunacaq istilik mübadilə aparatının istilik yükünün  hesablanmasından ibarətdir. Bunun üçün ilk öncə kombi qurğusu işə salınmalıdır. 
	Kombi qurğusunu işə saımaq üçün onu şəbəkəyə qoşuruq.  İdarəetmə paneli işə düşdükdən sonra  kombinin su balansının normada olub olmadığını yoxlayırıq. Əgər təzyiq normadan aşağıdırsa sistemə su əlavə olunmalı, normadan çoxdursa sistemdən su xaric edilməlidir. Sonra isə qaz ventilini açaraq sitemi qazla təmin edirik. İdarəetmə panelindən müvafiq rejim seçildikdən sonra  başlat düyməsini basaraq sistemi işə salırıq.
	Sistemin gedən və qayıdan su xətləri üzərində paylayıcı kollektorlar quraşdırılmışdır. Həmçinin bu kollektorlar üzərində sistemdə hərəkət edən suyun temperaturunu ölçmək üçün termometrlər yerləşdirilmişdir .
İstilik sistemi işə düşdükdən bir neçə dəqiqə sonra istilik dəyişdirici  (radiator) isinməyə başlayacaq. Labaratoriya işini yerinə yetirmək üçün radiatora daxil olan və qayıdan suyun temperaturları ölçülməlidir. Bunun  üçün kollektorlar üzərində yerləşən termometrlərin göstərişləri qeyd olunur.
İşi yerinə yetirmək üçün sistemdə istifadə olunan istilikdaşıyıcının sıxlığı və istilik tutumu məlum olmalıdır ( su üçün ρ = 1000 q/l , c = 4,2 kC/kq·K ). Bundan başqa sistemdə hərəkət edən suyun sürəti məlum olmalıdır. Bu göstəricini tapmaq üçün sistemin ümumi su tutumunu və sirkulyasiya nasosunun gününü bilmək kifayətdir ( bunlar qurğunun təlimat kitabında göstərilir.) Onuda qeyd edək ki, istilik şəbəkəsində suyun hərəkət surəti 0.5 m/s həddindən yuxarı olmamalıdır. Suyun surəti bu həddən yuxarı olduqda borulardan uğultu gələcək və istilikvermə pisləşəcək.
İstilik yükünün hesablanması üçün aşağıdakı düsturdan istifadə olunur.

